
ᐱᕙᓪᓕᐊᔪᑦ

ᑲᓇᑕᐅ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᓴᖅᑭᑎᑦᑎᕗᑦ ᐊᓯᔾᔨᒋᐊᒐᒃᓴᐅᓪᓗᓂ ᓄᑖᖑᓪᓗᓂᓗ ᐱᕈᖅᐸᓪᓕᐊᓗᑎᒃ 

ᓯᕗᒻᒧᐊᒃᑎᑦᑎᓂᕐᒧᑦ ᐱᓕᕆᐊᒃᓴᓂᒃ ᐊᖑᓇᓱᒃᐸᒃᑐᓄᑦ

ᐋᑐᕚ, ᐋᓐᑎᐅᕆᐅ – ᐄᐳᕈ 2, 2009 – ᑲᓇᑕᐅᑉ ᓂᕿᒃᓴᓄᑦ ᐱᕈᖅᑐᓕᕆᔨᓄᑦ ᒥᓂᔅᑕ ᒋᐅᕆ ᕆᑦᔾ ᐊᒻᒪ 

ᒪᓕᒐᓕᐅᖅᑎ ᐲᑕ ᑕᑉᑑᓇ, ᓄᓇᕗᒻᒥ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᓄᓪᓗ, ᐅᓪᓗᒥ 

ᑐᓴᖅᑎᑦᑎᖅᑲᐅᕘᒃ ᓂᕿᒃᓴᓂᒃ ᐱᕈᖅᑐᓕᕆᔨᓄᓪᓗ ᐱᓕᕆᐊᒃᓴᖅᑖᓵᑦ ᐃᓗᓕᖏᓐᓂᒃ ᓄᓇᕗᒻᒥ ᐊᖑᓇᓱᒃᑎᓄᑦ

ᑐᕌᖓᔪᓂᒃ ᐱᕈᖅᐸᓪᓕᐊᓪᓗᑎᒃ ᓯᕗᒻᒧᐊᒃᑎᑦᑎᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᖅ ᒪᓕᒃᖢᒍ. ᑐᓴᒐᒃᓴᖅ 

ᐅᖃᐅᓯᐅᓚᐅᖅᐳᖅ ᐊᑎᓕᐅᖅᑕᐅᓚᐅᖅᑎᓪᓗᒍ ᐱᕈᖅᐸᓪᓕᐊᓪᓗᑎᒃ ᓯᕗᒻᒧᐊᒃᑎᑦᑎᓂᕐᒧᑦ ᑕᒪᐃᓐᓄᑦ 

ᐊᖏᖃᑎᒌᒍᑕᐅᓪᓗᓂ ᑲᓇᑕᐅ ᓄᓇᕗᓪᓗ ᒐᕙᒪᒃᑯᖏᓐᓄᑦ.

“ᓇᓂᑐᐃᓐᓇᖅ ᒐᕙᒪᒋᔭᐅᔪᑦ ᐱᓕᕆᖃᑎᒌᒋᐊᖃᖅᐳᑦ ᐊᐅᓚᑦᑎᓂᐊᕐᓗᑎᒃ ᑲᓇᑕᒥ ᓂᕿᒃᓴᓂᒃ ᐱᕈᖅᑐᓕᕆᓂᕐᒧᓪᓗ 

ᑖᓐᓇᓗ ᐊᖏᖃᑎᒌᒍᑕᐅᔪᖅ ᑕᒪᑐᒥᖓ ᓴᖅᑭᑎᑦᑎᔾᔪᑕᐅᕙᓪᓕᐊᓕᖅᖢᓂ,” ᒥᓂᔅᑕ ᕆᑦᔾ ᐅᖃᖅᑐᖅ. 

“ᐱᕈᖅᐸᓪᓕᐊᓪᓗᑎᒃ ᓯᕗᒻᒧᐊᒃᑎᑦᑎᓂᖅ ᓴᖅᑭᑎᑦᑎᕙᒃᐳᑦ ᐋᖅᑭᑦᑎᐊᖅᓯᒪᔪᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᓂᒡᓗ 

ᐱᓕᕆᐊᒃᓴᓂᒃ ᓂᕿᒃᓴᓕᐅᖅᐸᒃᑐᓄᑦ ᐱᓕᕆᐊᖑᔪᓐᓇᖅᑐᓂᒃ, ᐊᒻᒪ ᓄᓇᕗᒻᒥ ᐊᖑᓇᓱᒃᑎᒋᔭᐅᔪᓄᑦ. 

ᐊᖏᖃᑎᒌᒍᑕᐅᔪᖅ, ᐅᓪᓗᒥ ᐊᑎᓕᐅᖅᑲᐅᔭᕗᑦ ᐱᒋᐊᕈᑕᐅᓂᐊᖅᐳᖅ ᓴᖅᑭᑎᑕᐅᓕᓵᖅᑐᒧᑦ ᐱᒻᒪᕆᐊᓗᖕᓄᑦ 

ᐱᓕᕆᐊᒃᓴᓄᑦ ᓄᓇᕗᒻᒥ.”

“ᐅᐱᒍᓱᑦᑎᐊᖅᐳᒍᑦ ᐊᖑᓇᓱᒃᑐᖁᑎᕗᑦ ᐃᑲᔪᕈᓐᓇᖅᓯᒐᑦᑎᒍᑦ. ᓂᕿᓪᓚᑦᑖᓂᒃ ᐱᑎᑦᑎᔪᓐᓇᖃᑦᑕᕐᒪᑕ ᐃᓚᑦᑎᓐᓄᑦ, 

ᕿᑐᕐᙵᑦᑎᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑎᑦᑎᕙᓪᓕᐊᕙᒃᖢᑎᒃ, ᐊᒻᒪ ᑐᙵᕕᒋᔭᐅᓪᓗᑎᒃ ᓄᓇᑦᑎᓐᓄᑦ,”

ᒥᓂᔅᑕ ᑕᑉᑑᓇ ᐅᖃᖅᑐᖅ. “ᓂᕿᓪᓚᑦᑖᑦ, ᓄᓇᕗᒻᒥᐅᓄᑦ ᐊᒥᓱᓄᑦ ᓂᕈᐊᕆᔭᐅᕙᒃᐳᑦ, ᒪᒪᕆᔭᐅᑦᑎᐊᖅᖢᑎᒃ, 

ᓂᕿᑦᑎᐊᕙᐅᓪᓗᑎᒃ ᑎᒥᒧᓪᓗ ᐃᑲᔪᕐᓂᖃᖅᖢᑎᒃ. ᑖᓐᓇ ᐊᖏᖃᑎᒌᒍᑎ ᑲᔪᓯᑎᑦᑎᔾᔪᑕᐅᓂᐊᖅᐳᖅ ᐃᓄᐃᑦ ᓂᕿᖏᑦ 

ᐃᓚᑦᑎᓐᓄᑦ ᒪᓂᒪᑎᑕᐅᖏᓐᓇᖁᓪᓗᒋᑦ ᑮᓇᐅᔭᓕᐅᕈᑕᐅᔪᓐᓇᕐᓗᑎᒡᓗ.

ᐱᕈᖅᐸᓪᓕᐊᓪᓗᑎᒃ ᓯᕗᒻᒧᐊᒃᑎᑦᑎᓂᖅ ᑲᓇᑕᓕᒫᒥ ᓂᕿᒃᓴᓂᒃ ᐱᕈᖅᑐᓕᕆᔨᓄᑦ ᐊᑐᖅᑕᐅᖃᑦᑕᕐᓂᐊᖅᐳᖅ 

ᐊᐅᓚᑦᑎᔾᔪᑕᐅᓗᓂ ᑲᓇᑕᒥ ᐊᕕᒃᑐᖅᓯᒪᓂᖏᓐᓂᓗ ᓂᕿᒃᓴᓂᒃ ᐱᕈᖅᑐᓕᕆᓂᕐᒧᓪᓗ ᐊᑐᐊᒐᕐᒥᒃ. ᑲᓇᑕᒥ, 

ᐊᕕᒃᑐᖅᓯᒪᓂᖏᓐᓂ, ᐊᕕᒃᓯᒪᓂᕆᔭᑦᑕᓗ ᒐᕙᒪᖏᑦ 1.3-ᐱᓕᐊᓂᒃ ᓴᖅᑭᑎᑦᑎᓂᐊᖅᐳᑦ ᐊᕐᕌᒍᓂ ᑕᓪᓕᒪᓂᒃ 

ᐊᒡᒋᖅᑐᓂᒃ. ᐅᓪᓗᒥ ᐊᖏᕈᑕᐅᖅᑲᐅᔪᖅ ᓄᓇᕗᑦ ᒐᕙᒪᖓᓄᑦ 2-ᒥᓕᐊᓂᒃ ᓴᖅᑭᑎᑦᑎᓂᐊᖅᐳᖅ ᐱᓕᕆᐊᒃᓴᓄᑦ 

ᑐᕌᖓᔪᓂᒃ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᐊᕕᒃᓯᒪᓂᕆᔭᑦᑎᓐᓂ ᐊᖑᓇᓱᒃᑎᑦ ᑮᓇᐅᔾᔭᓕᐅᕈᑎᒃᓴᖏᓐᓄᑦ.

ᐱᕈᖅᐸᓪᓕᐊᓗᑎᒃ ᓯᕗᒻᒧᐊᒃᑎᑦᑎᓂᖅ ᐱᓕᕆᐊᒃᓴᑦ ᐋᖅᑭᒃᓱᖅᑕᐅᖃᑦᑕᖅᐳᑦ ᐊᓯᔾᔨᖅᑕᐅᔪᓐᓇᕐᓗᑎᒃ ᓄᓇᕗᒻᒥ 

ᐊᔾᔨᒌᙱᕈᓘᔭᖅᑐᑦ ᐊᕕᒃᑐᖅᓯᒪᔪᓂ ᐊᑐᖅᑕᐅᔭᕆᐊᖃᖅᐸᒃᑐᑦ ᐊᑐᓕᖅᑎᑦᑐᓐᓇᕈᒪᓪᓗᒋᑦ. ᑲᓇᑕᐅ ᒐᕙᒪᒃᑯᖏᑦ ᐊᒻᒪ 

ᓄᓇᕗᑦ ᒐᕙᒪᖓ ᐊᖑᓇᓱᒃᑎᓂᒃ ᐱᓕᕆᖃᑎᖃᖃᑦᑕᖅᓯᒪᕗᑦ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐱᕈᖅᐸᓪᓕᐊᓪᓗᑎᒃ 

ᓯᕗᒻᒧᐊᒃᑎᑦᑎᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ.

2009-2013-ᒧᑦ ᐱᕈᖅᐸᓪᓕᐊᓪᓗᑎᒃ ᓯᕗᒻᒧᐊᒃᑎᑦᑎᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᖅ ᐃᑲᔪᖅᑐᐃᔾᔪᑕᐅᓂᐊᖅᐳᑦ 

ᓄᖑᕋᐃᓗᐊᙱᓪᓗᑎᒃ ᓄᑖᓂᒡᓗ ᐊᖑᓇᓱᒃᑎᓄᑦ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐱᓕᕆᐊᒃᓴᓄᑦ ᓄᓇᕗᒻᒥ 

ᐃᓚᓕᐅᔾᔭᐅᓂᐊᖅᑐᓂᒃ ᓄᓇᓕᖕᓂ ᐱᕙᓪᓕᐊᑎᑦᑎᔾᔪᑕᐅᓗᑎᒃ. ᑲᑐᔾᔨᓪᓗᑎᒃ ᑲᓇᑕᒥ-ᐊᕕᒃᓯᒪᓂᕆᔭᑦᑎᓐᓂ 

ᑮᓇᐅᔭᓕᐅᕈᑕᐅᓇᓱᒃᐸᒃᑐᑦ ᒪᑯᐊᖑᕗᑦ ᑐᒃᑐᓂᒃ ᐅᒥᖕᒪᓂᒡᓗ ᖃᐅᔨᓴᕐᓂᖅ ᓄᖑᕋᐃᓗᐊᖁᓇᒋᑦ, 

ᐊᖑᓇᓱᒍᑕᐅᕙᒃᑐᑐᖃᑦ ᑮᓇᐅᔭᓕᐅᕈᑕᐅᓇᓱᒃᐸᒃᑐᓪᓗ ᓄᓇᓕᖕᓂ ᐊᖑᓇᓱᖕᓂᕐᒧᑦ ᐱᓕᕆᐊᖑᕙᒃᑐᑦ, ᓄᓇᓕᖕᓂ 

ᐱᕈᖅᓰᕕᒃᓴᒥ ᐱᕙᓪᓕᐊᑎᑦᑎᓂᕐᒧᑦ, ᐊᒻᒪ ᐊᑭᑦᑐᕆᐊᖅᐸᓪᓕᐊᕙᒃᑐᓄᑦ ᓂᐅᕐᕈᑎᖃᕐᓂᕐᒧᓪᓗ ᐱᓕᕆᐊᒃᓴᑦ.

ᑎᑎᕌᓂᒃᓯᒪᑦᑎᐊᖅᑐᓂᒃ ᐱᕈᖅᐸᓪᓕᐊᓪᓗᑎᒃ ᓯᕗᒻᒧᐊᒃᑎᑦᑎᓂᕐᒧᑦ ᐱᓕᕆᐊᒃᓴᓂᒃ ᐄᐳᕉ ᕿᑎᐊᓂ 

ᒪᓂᒪᔪᖃᓕᕐᓂᐊᖅᑐᖅ ᐅᕙᓂ www.edt.gov.nu.ca ᐊᒻᒪ www.agr.gc.ca/GrowingForward.

-30-

ᑐᓴᒃᑲᓐᓂᕈᒪᒍᕕᑦ, ᐅᑯᓄᖓ ᖃᐅᔨᒋᐊᕈᓐᓇᖅᐳᑎᑦ:

Media Relations

Agriculture and Agri-Food Canada

Ottawa, Ontario

613-759-7972

1-866-345-7972

Meagan Murdoch

Press Secretary

Office of the Honourable Gerry Ritz

613-759-1059

Matthew Illaszewicz

Manager, Communications

Department of Economic Development & Transportation

Government of Nunavut

Iqaluit, Nunavut

867-975-7818

http://www.edt.gov.nu.ca/
http://www.agr.gc.ca/GrowingForward

ᑭᖑᓂᑦᑎᓐᓂ ᐱᓕᕆᐊᖑᓂᑯᑦ

ᓇᓗᓇᐃᖅᑕᐅᔪᑦ ᑲᓇᑕᒥ-ᓄᓇᕗᒻᒥ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎ

ᑲᓇᑕᐅ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᒐᕙᒪᖓ ᐋᔩᖃᑎᒌᕌᓂᓵᓚᐅᖅᐳᑦ ᐊᑎᓕᐅᓚᐅᖅᖢᑎᒡᓗ ᑲᑐᔾᔨᓪᓗᑎᒃ 

ᐊᖏᖃᑎᒌᒍᑎᒥᒃ ᐃᑲᔫᑎᒥᒃ ᐊᖏᕈᑎᒥᒃ ᐃᓗᓕᖃᖅᑐᒥᒃ. ᑲᑐᔾᔨᓪᓗᑎᒃ ᐊᖏᖃᑎᒌᒍᑎ ᓴᖅᑭᑎᑦᑎᕗᖅ 

ᓴᓂᕐᕙᒃᑕᐅᓯᒪᔪᓂᒃ ᑲᓇᑕᒥ ᐊᕕᒃᑐᖅᓯᒪᓂᖏᓐᓂᓗ ᑮᓇᐅᔭᓂᒃ ᓇᖕᒥᓂᖃᖅᑎᐅᙱᑦᑐᓄᑦ ᖁᐊᖅᓵᕐᒃᓇᖅᑐᓕᕆᔨᓄᑦ 

(BRM-ᖑᓂᕋᖅᑕᐅᔪᑦ) ᐱᕈᖅᐸᓪᓕᐊᓪᓗᑎᒃ ᓯᕗᒻᒧᐊᒃᑎᑦᑎᓂᕐᒧᑦ ᐱᓕᕆᐊᒃᓴᓂᒃ ᓄᓇᕗᒻᒥ ᒪᓂᒪᑎᑕᐅᔪᒫᖅᑐᓂᒃ.

BRM-ᑯᑎᒎᙱᑦᑐᑦ ᐱᓕᕆᐊᒃᓴᑦ ᑐᕌᖓᑎᑕᐅᕗᑦ ᐱᔭᕇᕈᑕᐅᓂᐊᖅᑐᒧᑦ BRM--ᑯᓐᓄᑦ ᐱᓕᕆᐊᒃᓴᓄᑦ 

ᐃᑲᔪᖅᑐᐃᔾᔪᑕᐅᓂᖅᓴᐅᓗᑎᒃ ᐋᖅᑭᒋᐊᕈᑕᐅᓂᐊᖅᑐᓄᑦ, ᑮᓇᐅᔭᓕᐅᕈᑕᐅᓇᓱᒃᑐᓄᑦ ᑮᓇᐅᔭᓕᐅᕈᑎᐅᔪᓐᓇᖅᑐᓄᓪᓗ 

ᐱᓕᕆᕝᕕᖕᒥᐅᓄᑦ. BRM-ᑯᑎᒎᙱᑦᑐᑦ ᐱᓕᕆᐊᒃᓴᑦ ᓴᖅᑭᑎᑕᐅᓂᐊᖅᑐᑦ ᓄᓇᕗᑦ ᐊᕕᒃᑐᖅᓯᒪᓂᖏᓐᓂ ᒪᑯᐊᖑᕗᑦ:

ᐱᓇᔪᒡᕕᐅᔪᓐᓇᑦᑎᐊᖅᑐᖅ ᓄᑖᓂᒡᓗ ᓴᖅᑭᑎᑦᑎᕙᒃᑐᑦ ᐊᒡᒍᖅᓯᒪᔪᑦ

 ᐊᑭᒋᔭᐅᔪᒧᑦ ᐃᓚᔭᐅᒃᑲᓐᓂᕐᓂᐊᕐᓂᖓᓄᑦ ᐱᓕᕆᐊᖅ: ᐊᑭᑦᑐᕆᐊᖅᐸᓪᓕᐊᕙᒃᑐᓄᑦ ᐱᓕᕆᐊᒃᓴᑦ 

ᓴᖅᑭᑎᑕᐅᔾᔪᑎᖃᖅᓯᒪᕗᖅ ᐃᑲᔪᕈᒪᓪᓗᒋᑦ ᓴᖅᑭᑎᑦᑎᕙᒃᑐᑦ, ᐊᖑᓇᓱᒃᑎᑦ ᐊᒻᒪ ᐱᕙᓪᓕᐊᑎᑦᑎᕙᒃᑐᑦ ᓄᑖᓂᒃ 

ᐊᑐᖅᑕᐅᕙᓪᓕᐊᖃᑦᑕᕐᓂᐊᖅᑐᓂᒃ ᐱᕙᓪᓕᐊᑎᑦᑎᔪᒪᓪᓗᑎᒃ ᐊᑐᖅᑕᐅᓇᔭᖅᑐᓂᒡᓗ 

ᑲᔪᓯᑦᑎᐊᕈᓐᓇᕐᓂᖅᓴᐅᖁᓪᓗᒍ, ᐃᓱᒪᒋᔭᖃᖅᖢᑎᒃ ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ ᐊᖑᓇᓱᒃᑕᐅᕙᒃᑐᑦ 

ᐅᕝᕙᓘᓐᓃᑦ ᓂᖅᑭᒃᓴᓕᐅᖅᐸᒃᑐᓄᑦ ᐊᑭᖏᓐᓂᒃ. (ᑲᑎᖦᖢᒋᑦ ᑮᓇᐅᔭᓕᐅᕈᑕᐅᓇᓱᒃᑐᑦ: $60,000)

 ᓄᓇᕗᒻᒥ ᐅᑭᐅᖅᑕᖅᑐᒥᐅᓕᒫᓄᓪᓗ ᖃᐅᔨᓴᕈᑕᐅᔪᑦ: ᓄᓇᕗᒻᒥ ᐅᑭᐅᖅᑕᖅᑐᒥᐅᓕᒫᓄᓪᓗ ᖃᐅᔨᓴᕈᑕᐅᔪᖅ 

ᓴᖅᑭᑎᑕᐅᔾᔪᑎᖃᖅᓯᒪᕗᖅ ᓄᓇᕗᒻᒥᐅᑦ ᐊᖑᓇᓱᒃᑎᖏᑦ, ᓴᖅᑭᔮᓕᖅᑎᑦᑎᕙᒃᑐᑦ, ᐱᕙᓪᓕᐅᑎᑦᑎᕙᒃᑐᑦ, 

ᓇᖕᒥᓂᖃᖅᑎᑦ, ᑲᑐᔾᔨᖃᑎᒌᑦ ᒐᕙᒪᒋᔭᐅᔪᓪᓗ ᓯᕗᒻᒧᐊᒃᑎᑦᑎᔪᓐᓇᖁᓪᓗᒋᑦ ᖃᐅᔨᓴᕐᓂᕐᒥᒃ 

ᑕᑯᑎᑦᑎᔪᓐᓇᕐᓂᕐᒥᓪᓗ ᐱᓕᕆᐊᒃᓴᓂᒃ ᓄᓇᕗᒻᒥ ᓂᕿᒃᓴᓂᒃ ᐱᕈᖅᑐᓕᕆᔨᓄᓪᓗ ᐊᒻᒪ ᐱᕈᖅᓯᐅᑦ 

ᓂᕿᒋᔭᐅᓪᓗᑎᒃ ᓂᐅᕕᐊᒃᓴᖃᖅᐸᒃᑐᓂᒃ ᐊᑑᑎᖃᖅᑐᓂᒃ. ᐅᖃᖃᑎᒌᒍᑕᐅᓂᐊᕆᕗᖅ ᑐᓴᒐᒃᓴᓂᒃ 

ᐃᓱᒪᒋᔭᐅᔪᓂᒡᓗ ᐅᑭᐅᖅᑕᖅᑐᒥᐅᓕᒫᓄᑦ ᓄᓇᕐᔪᐊᕐᒥ, ᓄᓇᕗᒻᒥᐅᑦ ᐱᑎᑕᐅᓂᐊᖅᑎᓪᓗᒋᑦ 

ᐲᔭᐃᕝᕕᐅᓚᐅᖅᑎᓪᓗᒋᑦ ᐃᑲᔫᑎᓂᒃ. (ᑲᑎᖦᖢᒋᑦ ᑮᓇᐅᔭᓕᐅᕈᑕᐅᓇᓱᒃᑐᑦ: $77,846)

 ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᑦ: ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑎᑕᐅᔾᔪᑎᖃᖅᓯᒪᕗᑦ 

ᓂᕿᒃᓴᓕᐅᖅᐸᒃᑐᓂᒃ, ᐊᖑᓇᓱᒃᐸᒃᑐᓂᒃ ᐊᐅᓚᑦᑎᔨᓂᒡᓗ ᐃᑲᔪᖅᑐᐃᔪᒪᓪᓗᑎᒃ ᐋᖅᑭᒃᓱᐃᖁᓪᓗᒋᑦ 

ᐊᔪᕈᓐᓃᖅᑕᐅᕙᒃᑐᓂᒃ ᖃᐅᔨᒪᔭᐅᔭᕆᐊᖃᖅᐸᒃᑐᓂᓪᓗ ᐃᓚᒋᔭᐅᕙᒡᓗᑎᒃ ᐱᓕᕆᖃᑎᒌᒃᑐᓂᒃ, ᑲᑎᒪᔪᓂᒃ, 

ᑲᑎᒪᕐᔪᐊᖅᑐᓂᓪᓗ ᑕᐅᖅᓰᖃᑎᒌᒃᐸᒃᑐᓄᓪᓗ. (ᑲᑎᖦᖢᒋᑦ ᑮᓇᐅᔭᓕᐅᕈᑕᐅᓇᓱᒃᑐᑦ: $200,000)

 ᓄᓇᓕᖕᓂ ᐱᕈᖅᓰᕕᒃᓴᒥ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖅ: ᑖᓐᓇ ᓄᓇᓕᖕᓂ ᐱᕈᖅᓰᕕᒃᓴᒥ 

ᐱᕙᓪᓕᐊᑎᑦᑎᔾᔪᑕᐅᓇᓱᒃᑐᖅ ᓴᖅᑭᑎᑕᐅᓯᒪᕗᖅ ᒥᑭᑦᑐᓂᒃ ᓄᓇᓕᖕᓂ ᐱᕈᖅᓰᕕᒃᓴᓂ ᐱᕙᓪᓕᐊᑎᑦᑎᔪᒪᔪᑦ 

ᐃᑲᔪᕈᒪᓪᓗᒋᑦ ᓄᓇᕗᑦ ᓄᓇᓕᖏᓐᓂ. (ᑲᑎᖦᖢᒋᑦ ᑮᓇᐅᔭᓕᐅᕈᑕᐅᓇᓱᒃᑐᑦ: $135,000)

 ᑮᓇᐅᔭᓕᐅᖅᑎᑦᑎᓇᓱᖕᓂᕐᒧᑦ ᐊᖑᓇᓱᒃᑎᓂᒃ ᐱᓕᕆᐊᖅ: ᑮᓇᐅᔭᓕᐅᖅᑎᑦᑎᓇᓱᖕᓂᕐᒧᑦ ᐊᖑᓇᓱᒃᑎᓂᒃ 

ᐱᓕᕆᐊᖅ ᓴᖅᑭᑎᑕᐅᓯᒪᕗᖅ ᓄᓇᕗᒻᒥ ᓄᓇᓖᑦ, ᑲᑐᔾᔨᖃᑎᒌᑦ, ᒐᕙᒪᒋᔭᐅᔪᓪᓗ  ᐃᑲᔪᕈᒪᓪᓗᒋᑦ 

ᐊᑐᓕᖅᑎᑦᑎᓂᕐᒥᒃ ᐱᓕᕆᐊᖑᓂᐊᖅᑐᓂᒡᓗ ᑮᓇᐅᔭᓕᐅᕈᑕᐅᓇᓱᒃᑐᓂᒃ ᐱᕈᖅᑐᓄᑦ, ᐸᐅᕐᙵᕐᓄᑦ, ᑐᒃᑐᓄᑦ, 

ᐅᒥᖕᒪᓄᑦ ᐊᓯᖏᓐᓄᓪᓗ ᐆᒪᔪᓄᑦ ᐊᔪᖅᑕᐅᙱᓐᓇᔭᖅᑐᓂᒃ. (ᑲᑎᖦᖢᒋᑦ ᑮᓇᐅᔭᓕᐅᕈᑕᐅᓇᓱᒃᑐᑦ:

$340,000)

 ᓄᓇᓕᖕᓂ ᐃᓄᖕᓄᑦ ᐊᖑᓇᓱᒃᐸᒃᑐᓄᑦ ᐱᓕᕆᐊᖅ: ᑖᓐᓇ ᓄᓇᓕᖕᓂ ᐃᓄᖕᓄᑦ ᐊᖑᓇᓱᒃᐸᒃᑐᓄᑦ 

ᐱᓕᕆᐊᖅ ᓴᖅᑭᑎᑕᐅᓯᒪᕗᖅ ᓄᓇᕗᒻᒥᐅᑦ ᐊᖑᓇᓱᒃᑎᖏᑦ ᐃᑲᔪᕈᒪᓪᓗᒋᑦ ᓄᓇᓕᖕᓂ ᑲᑎᖅᓱᐃᕙᒃᑐᓄᑦ 

ᐱᕈᖅᑐᓂᒃ, ᐸᐅᕐᙵᕐᓂᒃ, ᑐᒃᑐᓂᒃ, ᐅᒥᖕᒪᓂᒃ ᐊᓯᖏᓐᓄᓪᓗ ᐆᒪᔪᓄᑦ ᑐᓂᐅᖅᑲᐅᑕᐅᔪᓐᓇᖅᑐᓂᒃ ᓄᓇᓕᐅ 

ᐃᓄᐊᓂ ᑲᔪᓯᔾᔪᑕᐅᔪᓐᓇᖅᑐᑎᒍᑦ ᓲᕐᓗ ᓄᓇᓕᖕᓂ ᓂᐅᕕᖅᐸᒃᑐᓄᑦ. (ᑲᑎᖦᖢᒋᑦ ᑮᓇᐅᔭᓕᐅᕈᑕᐅᓇᓱᒃᑐᑦ:

$80,000)

 ᓂᐅᕐᕈᑎᖃᖅᐸᒃᑐᓄᑦ ᐱᕙᓪᓕᐅᓂᕐᒧᑦ ᐱᓕᕆᐊᖅ: ᓂᐅᕐᕈᑎᖃᖅᐸᒃᑐᓄᑦ ᐱᕙᓪᓕᐊᓂᕐᒧᑦ ᐱᓕᕆᐊᖅ 

ᓴᖅᑭᑎᑕᐅᓯᒪᕗᖅ ᓄᓇᕗᒻᒥ ᓴᖅᑭᑎᑦᑎᕙᒃᑐᑦ, ᐊᖑᓇᓱᒃᐸᒃᑐᑦ ᐊᒻᒪ ᓂᕿᓕᕆᕙᒃᑐᑦ ᓄᑖᓂᒃ 

ᓂᐅᕐᕈᑎᖃᖃᑦᑕᕈᓐᓇᖅᓯᖁᓪᓗᒋᑦ ᐱᐅᓯᒋᐊᖅᑎᑦᑎᓗᑎᒡᓗ ᑮᓇᐅᔾᔭᒃᓴᕋᓱᒍᓐᓇᕐᓂᕆᔭᖏᓐᓂᒃ. (ᑲᑎᖦᖢᒋᑦ 

ᑮᓇᐅᔭᓕᐅᕈᑕᐅᓇᓱᒃᑐᑦ: $160,000)

ᐊᒡᒍᖅᓯᒪᓂᖏᑦ ᐃᑲᔪᕈᑕᐅᓲᑦ ᓱᓴᐃᐊᑎᓄᑦ ᓯᕗᓪᓕᐅᑎᑕᐅᔪᒪᔪᓄᑦ ᐊᒻᒪ ᐱᒋᐊᖅᑎᑦᑎᕙᒃᖢᑎᒃ ᐊᐅᓚᑦᑎᓂᕐᒥᒃ 

ᖁᐊᖅᓵᕐᓇᖅᑕᐃᓕᒪᓂᕐᒧᑦ

 ᓂᕿᓂᒃ ᖁᐊᖅᓵᕐᓇᖅᑎᑦᑎᑕᐃᓕᒪᓂᕐᒧᑦ ᐱᓕᕆᐊᖅ: ᓂᕿᓂᒃ ᖁᐊᖅᓵᕐᓇᖅᑎᑦᑎᑕᐃᓕᒪᓂᕐᒧᑦ ᐱᓕᕆᐊᖅ 

ᓴᖅᑭᑎᑕᐅᓯᒪᕗᖅ ᓂᕿᒃᓴᓕᐅᖅᐸᒃᑐᓂᒃ, ᐊᖑᓇᓱᒃᐸᒃᑐᓂᒃ ᐊᐅᓚᑦᑎᔨᓂᒡᓗ ᐃᑲᔪᖅᑐᐃᔪᒪᓪᓗᑎᒃ 

ᖃᐅᔨᓴᕐᓂᕐᒥᒃ ᓄᓇᕗᒻᒥ ᓂᕆᖃᑦᑕᐅᑎᕙᓪᓕᐊᕙᒃᑐᓂᒃ ᐆᒪᔪᓂᒃ ᐊᒻᒪ ᐱᕙᓪᓕᐊᑎᑦᑎᓂᕐᒥᒃ ᓂᕿᑦ 

ᖁᐊᖅᓵᕐᓇᙱᓐᓂᖅᓴᐅᖁᓪᓗᒋᑦ ᐱᐅᙱᑐᖃᑐᐃᓐᓇᕆᐊᓕᖕᓄᓪᓗ ᐱᐅᓯᒋᐊᕈᑕᐅᓂᐊᖅᑐᓂᒃ 

ᓂᐅᕕᕈᓐᓇᕐᓂᕐᒧᑦ. (ᑲᑎᖦᖢᒋᑦ ᑮᓇᐅᔭᓕᐅᕈᑕᐅᓇᓱᒃᑐᑦ: $200,000)

 ᑲᑎᕆᓂᕐᓂᒃ ᐊᐅᓚᑦᑎᓂᕐᒧᑦ ᐱᓕᕆᐊᖅ: ᑖᓐᓇ ᐱᓕᕆᐊᖅ ᓴᖅᑭᑎᑕᐅᓯᒪᕗᖅ ᒐᕙᒪᒃᑯᑦ, ᐊᖑᓇᓱᒃᑎᑦ, 

ᐊᐅᓚᑦᑎᔨᓪᓗ ᐃᑲᔪᖅᑐᐃᔪᓐᓇᖁᓪᓗᒋᑦ ᑐᒃᑐᓂᒃ ᐅᒥᖕᒪᓂᓪᓗ ᖃᐅᔨᓴᕐᓂᕐᒥᒃ ᑮᓇᐅᔭᓕᐅᕈᑕᐅᓇᓱᒃᐸᒃᑐᓄᑦ, 

ᐊᒻᒪ ᐊᖑᓇᓱᒍᓐᓇᖅᐸᒡᓗᑎᒃ ᐊᕙᑎᒥ ᐊᑦᑕᕐᓇᙱᑦᑐᒥ. (ᑲᑎᖦᖢᒋᑦ ᑮᓇᐅᔭᓕᐅᕈᑕᐅᓇᓱᒃᑐᑦ: $937,333)


